2025 yilda o‘tkazilgan hisobot-saylovlar to‘g‘risida
O‘zbekiston kasaba uyushmalari Federatsiyasi Bosh kengashining 2024 yil 21 dekabrdagi “O‘zbekiston kasaba uyushmalari Federatsiyasi tizimidagi kasaba uyushmalari tashkilotlarida hisobot-saylovlarni o‘tkazish to‘g‘risida”gi IX-3-sonli qaroriga asosan O‘zbekiston Sog‘liqni saqlash xodimlari kasaba uyushmasi Respublika Kengashi XIV Majlisi qarori qabul qilindi.
Tarmoq kasaba uyushmasi organlarining vakolat muddatlari tugashini inobatga olib, 2025 yilning fevral–aprel oylarida kasaba uyushmasi tashkilotchilari, sex kasaba uyushmasi qo‘mitalari, boshlang‘ich tashkilotlarning kasaba uyushmasi qo‘mitalarining hisobot-saylovlari, iyun oyida tarmoq kasaba uyushmasining Qoraqalpog‘iston Respublikasi, viloyatlar, Toshkent shahar bo‘linmalarining hisobot-saylovlari, avgust oyida tarmoq kasaba uyushmasining hisobot-saylovi o‘tkazilishi belgilandi va barcha boshlang‘ich tashkilotlarga yetkazildi.
Respublika Kengashi tomonidan tarmoq kasaba uyushmasi boshlang‘ich tashkilotlarining hisobot-saylov yig‘ilishlari, konferensiyalarini va hududiy bo‘linmalarning konferensiyalarini o‘tkazish bo‘yicha uslubiy qo‘llanmalar ishlab chiqilib, muassasalarga yetkazib berildi.
Respublika Kengashi tomonidan tasdiqlangan jadval asosida joylarda boshlang‘ich kasaba uyushmasi tashkilotlari raislari uchun o‘quv seminarlar hamda namunaviy hisobot-saylov yig‘ilishlari va konferensiyalari tashkil etildi.
O‘zbekiston Sog‘liqni saqlash xodimlari kasaba uyushmasi tasarrufidagi boshlang‘ich kasaba uyushma tashkilotlarida 2025 yilning fevral–aprel oylarida hisobot-saylov yig‘ilishlari (konferensiyalari) o‘tkazildi va ularda Respublika Kengashi, O‘zbekiston kasaba uyushmalari Federatsiyasi hamda uning hududiy kengashlari vakillari ishtirok etdilar.
Hisobot-saylov yig‘ilishlariga tayyorgarlik ko‘rish va ularni o‘tkazishda kasaba uyushma tashkilotlariga amaliy hamda uslubiy yordam ko‘rsatildi.
Kasaba uyushmasi tashkilotlarining hisobot davridagi faoliyatlari chuqur tahlil etilib, kelgusidagi ustuvor vazifalar belgilandi.
Tarmoq kasaba uyushmasining Qoraqalpog‘iston Respublikasi, viloyatlar va Toshkent shahar kengashlari tomonidan taqdim etilgan 2-HS hisobotlar tahliliga ko‘ra, boshlang‘ich kasaba uyushmasi tashkilotlari soni 934 tani (2025 yil 1 yanvar holatiga 936 tani tashkil etgan) tashkil etib, shundan 495 ta boshlang‘ich tashkilotlarda hisobot-saylov yig‘ilishlari, 439 tasida hisobot-saylov konferensiyalari o‘tkazildi. Sex tashkilotlari 7 764 tani, shundan yuridik shaxs maqomiga ega korxona va tashkilotlardagi sex tashkilotlari 3 784 tani, kasaba uyushma guruhlari 2 373 tani tashkil etib, ularning barchasida hisobot-saylov yig‘ilishlari o‘tkazildi.
Hisobot-saylovlarni o‘tkazish to‘g‘risidagi “Nizom”da barcha darajadagi kasaba uyushmalari tashkilotlari, jumladan, boshlang‘ich tashkilotlar saylanma organlarining ishlab chiqarishdagi ishidan ozod etilgan rais va rais o‘rinbosarlari saylovi muqarrar ravishda muqobillik asosida, yashirin ovoz berish yo‘li bilan o‘tkazilishi belgilangan bo‘lib, asosiy ishidan ozod etilgan holda faoliyat olib boradigan 128 nafar (14 foiz) raislar yuqorida aytilgan Nizom talablaridan kelib chiqib, yopiq ovoz berish yo‘li bilan saylandilar. Ulardan 37 nafari ayollar, 4 nafari yoshlar, 23 nafari o‘rta-maxsus ma’lumotli, 105 nafari oliy ma’lumotli, 21 nafari (16,4 foiz) birinchi bor saylangan, O‘zbekiston Respublikasi Xalq deputatlari mahalliy kengashlari deputatlari 2 nafarni tashkil etadi.
934 nafar kasaba uyushma qo‘mitasi raislarining 403 nafari xotin-qizlarni, 20 nafari 30 yoshgacha bo‘lgan yoshlarni, birinchi marta saylanganlar 179 nafari (19 foiz)ni tashkil etadi.
2 373 nafar saylangan kasaba uyushmasi guruh tashkilotchilaridan 1 777 nafari ayollar, 243 nafari yoshlar, 1 558 nafari o‘rta-maxsus ma’lumotli, 815 nafari oliy ma’lumotli, 845 nafari (36 foiz) birinchi bor saylangan.
23 314 nafar sex qo‘mitalari a’zolari va raislari saylangan bo‘lib, shundan 17 706 nafari ayollar, 2 979 nafari yoshlar, 16 105 nafari o‘rta-maxsus ma’lumotli, 7 189 nafari oliy ma’lumotli, 9 722 nafari (42 foiz) birinchi bor saylangan, 3 nafari O‘zbekiston Respublikasi Xalq deputatlari mahalliy kengashlari deputatlaridan iborat.
7 764 nafar sex qo‘mitalari raislari saylangan bo‘lib, shundan 5 459 nafari ayollar, 851 nafari yoshlar, 5 184 nafari o‘rta-maxsus ma’lumotli, 2 580 nafari oliy ma’lumotli, 3 743 nafari (48 foiz) birinchi bor saylangan.
6 123 nafar kasaba uyushmasi qo‘mitalari a’zolari saylangan bo‘lib, shundan 3 877 nafari ayollar, 673 nafari yoshlar, 3 827 nafari o‘rta-maxsus ma’lumotli, 2 296 nafari oliy ma’lumotli, 2 197 nafari (36 foiz) birinchi bor saylangan. O‘zbekiston Respublikasi Xalq deputatlari mahalliy kengashlari deputatlari 7 nafarni tashkil etadi.
924 nafar kasaba uyushmasi qo‘mitalari raislari saylangan bo‘lib, shundan 392 nafari ayollar, 19 nafari yoshlar, 179 nafari o‘rta-maxsus ma’lumotli, 745 nafari oliy ma’lumotli, 287 nafari (31 foiz) birinchi bor saylangan.
2025 yilning iyun oyida tarmoq kasaba uyushmasining hududiy bo‘linmalarining hisobot-saylov konferensiyalari o‘tkazilib, konferensiyalarda quyi tashkilotlardan saylangan 935 nafar delegatdan 866 nafari ishtirok etdi. 69 nafar delegat uzrli sabablarga ko‘ra ishtirok eta olmadi.
Kengash a’zolari 310 nafar saylangan bo‘lib, ulardan 99 nafari ayollar, 4 nafari yoshlar, 42 nafari o‘rta-maxsus ma’lumotli, 268 nafari oliy ma’lumotli, 104 nafari (34 foiz) birinchi bor saylangan, kasaba uyushmasi xodimlari 145 nafar, O‘zbekiston Respublikasi Xalq deputatlari mahalliy kengashlari deputatlari 8 nafarni tashkil etadi.
Hududiy kengash a’zolari ichidan 102 nafar Rayosat a’zolari saylangan bo‘lib, ulardan 44 nafari ayollar, yoshlar yo‘q, 14 nafari o‘rta-maxsus ma’lumotli, 88 nafari oliy ma’lumotli, 24 nafari (24 foiz) birinchi bor saylangan, kasaba uyushmasi xodimlari 68 nafar, O‘zbekiston Respublikasi Xalq deputatlari mahalliy kengashlari deputatlari 7 nafarni tashkil etadi.
Yuqorida qayd etilgan Nizom talablariga muvofiq 14 nafar kengash raislari yashirin ovoz berish yo‘li bilan saylandilar. Ulardan 6 nafari ayollar, 1 nafari o‘rta-maxsus ma’lumotli, 13 nafari oliy ma’lumotli, 3 nafari (21,4 foiz) birinchi bor saylangan. O‘zbekiston Respublikasi Xalq deputatlari mahalliy kengashlari deputatlari 1 nafarni tashkil etadi.
14 nafar kengash raislarining jamoatchilik asosidagi o‘rinbosarlari saylandi. Ulardan 6 nafari ayollar, 2 nafari o‘rta-maxsus ma’lumotli, 12 nafari oliy ma’lumotli, 3 nafari (21,4 foiz) birinchi bor saylangan, kasaba uyushmasi xodimlari 10 nafar, O‘zbekiston Respublikasi Xalq deputatlari mahalliy kengashlari deputatlari 2 nafarni tashkil etadi.
42 nafar taftish komissiyasi a’zolari saylangan bo‘lib, ulardan 15 nafari ayollar, 1 nafari yoshlar, 18 nafari o‘rta-maxsus ma’lumotli, 24 nafari oliy ma’lumotli, 17 nafari (40,4 foiz) birinchi bor saylangan, kasaba uyushmasi xodimlari 18 nafar, O‘zbekiston Respublikasi Xalq deputatlari mahalliy kengashlari deputatlari 2 nafarni tashkil etadi.
O‘tkazilgan hisobot-saylov yig‘ilishlari va konferensiyalar 187 marotaba respublika ommaviy axborot vositalarida, 968 marotaba ijtimoiy tarmoqlarda yoritildi hamda 409 marotaba Respublika Kengashining internet tarmog‘idagi rasmiy veb-saytiga joylashtirildi. Tele va radiokanallarda 105 marotaba yoritildi.
Tarmoq kasaba uyushmasining hududiy bo‘linmalarining hisobot-saylov konferensiyalarida tarmoq kasaba uyushmasining X Qurultoyiga belgilangan me’yor asosida 160 nafar delegat saylandi.
2025 yilning 12 avgust kuni 159 nafar delegat ishtirokida O‘zbekiston Sog‘liqni saqlash xodimlari kasaba uyushmasining 2020–2025 yillarda tizimda amalga oshirilgan ishlar hamda kelgusi 5 yilga mo‘ljallangan ustuvor vazifalarga bag‘ishlangan X Qurultoyi bo‘lib o‘tdi.
Delegatlar tomonidan 2020 yil avgustidan 2025 yil avgust oyigacha tizimda amalga oshirilgan ishlar “qoniqarli” deb topilib, kelgusi 5 yil uchun mo‘ljallangan ustuvor vazifalar atroflicha belgilab olindi.
“O‘zbekiston kasaba uyushmalari Federatsiyasi tizimidagi kasaba uyushmalari tashkilotlarida hisobot-saylovlarni o‘tkazish to‘g‘risida”gi Nizom talablaridan kelib chiqib, Respublika Kengashi raisi va uning o‘rinbosari yashirin ovoz berish yo‘li bilan saylanishi inobatga olinib, Respublika Kengashi raisi lavozimiga Xanapiyaev Farhodjon Rahmonovich va Qodirova Muyassar Djumaevna nomzodlari, Respublika Kengashi raisi o‘rinbosari lavozimiga Toxtaeva Guzal Kashibovna va Eshova Aydjamal Ro‘zbaevna nomzodlari tavsiya etildi.
O‘zbekiston Sog‘liqni saqlash xodimlari kasaba uyushmasi Respublika Kengashi raisi lavozimiga Xanapiyaev Farhodjon Rahmonovich ko‘pchilik ovoz bilan (154 ta ovoz, 96,8 foiz), Respublika Kengashi raisi o‘rinbosari lavozimiga Toxtaeva Guzal Kashibovna ko‘pchilik ovoz bilan (153 ta ovoz, 96,2 foiz) saylandi.
O‘zbekiston Sog‘liqni saqlash xodimlari kasaba uyushmasining Taftish komissiyasi raisi etib tarmoq kasaba uyushmasining Samarqand viloyati kengashi mutaxassisi Xatamov Sherali Shakarboevich bir ovozdan saylandi.
O‘zbekiston Sog‘liqni saqlash xodimlari kasaba uyushmasi Respublika Kengashi a’zolari 45 nafar etib (shundan ayollar — 26 nafar, o‘rta-maxsus ma’lumotlilar — 7 nafar, oliy ma’lumotlilar — 38 nafar, birinchi bor saylanganlar — 22 nafar, kasaba uyushmasi xodimlari — 30 nafar, 1 nafar Senat a’zosi, 3 nafar Xalq deputatlari mahalliy kengashlari deputatlari), Respublika Kengashi Ijroiya qo‘mitasi a’zolari 15 nafar etib (shundan ayollar — 10 nafar, oliy ma’lumotlilar — 15 nafar, birinchi bor saylanganlar — 11 nafar, kasaba uyushmasi xodimlari — 9 nafar, 1 nafar Senat a’zosi), Sog‘liqni saqlash xodimlari kasaba uyushmasi Taftish komissiyasi a’zolari 15 nafar etib (shundan ayollar — 2 nafar, 30 yoshgacha bo‘lgan yoshlar — 2 nafar, o‘rta-maxsus ma’lumotlilar — 6 nafar, oliy ma’lumotlilar — 9 nafar, birinchi bor saylanganlar — 12 nafar, kasaba uyushmasi xodimlari — 12 nafar) saylandi.
Tarmoq kasaba uyushmasi Respublika Kengashi bosh mutaxassislari ishtirokida joylarda yangi saylangan kasaba uyushmasi qo‘mitasi raislari uchun “Kasaba uyushmasida ish faoliyatini to‘g‘ri va samarali tashkil etish” mavzusida oktyabr oyida Xorazm, Farg‘ona, Buxoro va Samarqand viloyatlarida o‘tkazilgan 2 kunlik mintaqaviy sayyor o‘quv-seminarlarda jami 150 nafar yangi saylangan va 200 nafardan ziyod qayta saylangan boshlang‘ich kasaba uyushmasi qo‘mitasi raislari malakasini oshirdilar.
[bookmark: _GoBack]
